
Século XXII.Tras as crises
climáticas que levaran á de-
sertización do solo e á subi-
da do nivel do mar, a repú-
blica galega sucumbira ás
revoltas. Compostela é un-
ha cidade–estado goberna-
da pola obra mestra da
enxeñería social: un Supe-
rorganismo creado “para
proporcionarlles a todos os
cidadáns o que necesita-
ban: a cada un o seu e de
seu todos no seu posto”.Un
mundo feliz, fusión perfecta
entre o comunismo e o libre
mercado,onde cada individuo
leva inserido un dispositivo de
memoria conectado co núcleo
do sistema, co que mantén un
exhaustivo, continuo e ubicuo
fluír de información sobre os
máis íntimos estados da con-
ciencia. Fóra da cúpula que
protexe a cidade do sol abrasa-
dor e do aire insán esténdese
Alemparte, unha anárquica te-
rra de ninguén habitada por tri-
bos de disidentes e mutantes,
desde onde opera un grupo te-
rrorista. Nese escenario de ci-
berpunk patrio desenvólvese a
peripecia dunha matemática
amnésica con asombrosas dotes
para o cálculo que,tras fuxir dun
psiquiátrico, inicia unha viaxe
polas perigosas terras de Alem-
parte á procura dun número per-
dido, un número imprescindible
para resolver a ecuación capaz
de predicir o futuro.

A novela responde ás característi-
cas propias dunha distopía futurista,
polo que resulta inevitable atopar se-
mellanzas con personaxes e am-
bientes extraídos doutras obras pare-

cidas, tanto da li-
teratura coma do cine.

Presenta un mundo transfor-
mado pola tecnoloxía e os cataclis-
mos ambientais onde existe un mo-
delo de sociedade totalitaria que,
baixo un disfraz de paternalismo e
defensa do ben común,reduce os in-

dividuos a pións teledirixi-
dos, felices por decreto e
controlados polo medo á
delación. O conflito estala
cando alguén ousa desafíar
con decisións individuais a
predicibilidade do siste-
ma...mesmo cando este, se-
guindo os principios de
Gödel, contara xa de ante-
mán coa existencia de ele-
mentos inconsistentes den-

tro de si, como garan-
tía da súa solideza.

Igualmente, presenta
transformada a rela-

ción dos seres huma-
nos co seu corpo –alon-

gamento da vida,implan-
tes– e, como froito dos

avances (ou dos erros) na
tecnoloxía e da xenética,

coa realidade mesma –gas-
tronomía, agricultura, viaxes

virtuais– e mais con outros
seres, híbridos de cibernética

e bioloxía.

Non falta humor nin crítica nesta
obra,irregular en ritmo e tensión e,se
cadra, con abundancia de tópicos e
elementos circunstanciais, mais de
coidada linguaxe e,en conxunto,cu-
riosa e entretida.
LOPO,Antón,Obediencia,Ed.
Galaxia,Vigo,2010,PVP.19 €

Non deixa de ser curiosa a capacidade da monarquía in-
glesa para suscitar temas no mundo artístico.Unha lectora fó-
ra do común,a pequena novela que comentamos e que por
momentos lembra os contos de fadas,mergúllanos no mundo
dos libros a través da raíña de Inglaterra.

Que pasaría se de súpeto a raíña Isabel descubrise a
paixón da lectura? Que sucedería se,coa colaboración dun
pinche da cociña de palacio,a súa nova e irrefreable afección
aos libros a levase a cuestionar
os rituais do poder e a menos-
cabar o sentido do deber co-
mo soberana?

Cómpre dicir que este é un
libro amable, escrito con deli-
ciosa intelixencia.O autor,Alan
Bennett,narra con habelencia a
capacidadde subversiva da lite-
ratura,elemento capaz de trans-
formar unha tradición agrada-
ble como inaugurar o Parlamen-
to nun traballo tedioso, ou que
pode resultar molesta para os ho-
mes que rodean á máxima figura da
política británica.Mesmo o presidente dun pa-
ís estranxeiro se pode ver nunha situación cómica e
comprometida cunhas sinxelas preguntas da raíña sobre un
escritor da súa patria nativa.

Unha lectora fóra do común constitúe un libro de prosa
sinxela,que nos provoca un continuo sorriso. Invención e ve-
rosimilitude van da man,pois,nesta sutil crítica da estupidez
humana.
BENNET,Alan,Unha lectora fóra do común (trad.Moisés
Barcia) Rinoceronte Ed,Cangas,2010,PVP.14 €

Soberana
lectora

Escrito con deliciosa intelixencia
ESTRO MONTAÑA

Non falta humor nin

crítica nesta obra

irregular canto ao

ritmo e á tensión

A profesora DoloresVilavedra,con A narrativa galega
na fin de século.Unha ollada crítica dende 2010,vén ofre-
cernos,como de costume,un traballo rigoroso,sistemáti-
co e documentado, imprescindible para achegarnos
con seriedade á literatura galega do derradeiro cuarto
do século pasado.

Fiel e recoñecida continuadora dos traballos de Gon-
zález–Millán,segue a súa rota ata a fin do século.E faino
cunha envexable obxectividade,de aí que non esqueza
nin obvie os temas difíciles,polos que outros virarían pa-
ra non afrontalos.Así,por exemplo,aborda o que chama
“affaire Conde”,e valora a literatura escrita en normativa
non oficial, recoñecendo que moitos dos seus autores
non foron, e non son, imparcialmente valorados, che-
gando a dicir de Joam Guisam que é un“dramaturgo de
excepcional calidade e audacia”.Quero con isto dicir
que non deixa nada por estudar,nin sequera o que al-
gúns consideran politicamente incorrecto.

Pero a súa ollada pene-
tra eficazmente todos os
campos: a narrativa de xé-
nero, os modelos ruralista
e realista, a novela históri-
ca e fantástica (deténdose
no impacto e consecuen-
cias de Galván en Saor), a
narrativa de autoría femini-
na,etc.Loxicamente,acom-
paña a bibliografía citada,o
práctico índice onomástico
e o necesario índice de
obras.
VILAVEDRA,Dolores,A narrativa
galega na fin de século,Ed.Galaxia,Vigo,
2010,PVP.24 €

Ollada crítica
Rigoroso, sistemático,

documentado
XOSÉ FEIXÓ

Distopía
futurista

Curiosa e entretida
DOLORES MARTÍNEZ TORRES

Martin Amis,enfant terrible das letras británicas,ten no
seu haber algunhas das máis importantes obras de ficción
contemporánea.Libros versátiles,ateigados de talento;ou-
tros,produtos híbridos entre o ensaio e o relato ficcional,
mais escritos todos nun inglés inimitable,cheo de enxeño,
sutileza e un inigualable ton ácido.

A viúva preñada, historia dun trauma sexual,é una tra-
xicomedia que reflicte a vida de seis mozos e mozas que
gozan dunhas longas vacacións
estivais durante os anos da re-
volución sexual, nun castelo
italiano.Aínda que para Amis a
vida non é ficción,a novela ten
moito de autobiográfico.O an-
tieheroe,Keith Nearing semella
ser o propio Amis, e Violet, a ir-
má más nova de Keith,ficciona-
liza a Sally,propia irmá do escri-
tor e súa“triste historia”,xa que
Amis considera que foi vítima
da revolución sexual dos anos
70. Como narrador, agás cando
escribe sobre Stalin e o Gulag, e por
certo con pouca documentación,Amis con-
ta sempre a mesma historia, a súa. Coincidindo
coa publicación de A viúva preñada, o seu biógrafo, Ri-
chard Bradford,revela que esta historia xa a relatara Amis
nunha crónica xornalística no ano 1997 e na que el era un
dos participantes.Todo isto,engadido ás críticas á revolu-
ción feminista e á permisividade sexual,converten A viúva
preñada nun cóctel enormemente polémico e explosivo.
AMIS,Martin,A viúva preñada (trad.Eva Almazán),Ed.
Galaxia,Vigo,2010,PVP.23 €

Un cóctel
explosivo

Desde a experiencia autobiográfica
FRANCISCO MARTÍNEZ BOUZAS

Fleur Jaeggy é a antítese da escritora mediática do sé-
culo XXI,celosa da súa privacidade.Grazas á editora Bar-
bantesa e á tradución de Cristina González Piñeiro, te-
mos a oportunidade de gozar en galego do que para min
xa é a gozosa experiencia.

A narradora en primeira persoa lembra as súas viven-
cias adolescentes aos catorce anos nun internado suízo,
unha rapaza soa fronte ao mundo,gobernada desde Bra-
sil por unha nai na que non hai nada maternal.

O internado configúrase como un espazo pechado
que se proxecta sobre todas as facetas da vida das súas
alumnas,sobre todo na interiorización de conceptos e vi-
vencias represores para as
que han de ser perfectas
donas dos seus fogares no
futuro.

E chega unha pupila no-
va, Frédérique, ordenada,
comedida, pianista... que
exerce sobre a protagonista
unha atracción obsesiva
que a leva a buscala e prin-
cipiar unha relación con
ela no ámbito do Baulser,
un lugar onde“as conversas
quedaban tapiadas”,unhas conver-
sas nas que nunca se falou de asuntos per-
soais e que,aínda así, foron completamente per-
soais e íntimas.

Estamos diante dunha prosa reducida á mínima ex-
presión,á economía das frases simples onde as palabras
adquiren un valor engadido polo que suxiren, entón,
aquilo que é o que verdadeiramente se nos está a contar.
Un discurso no que o silencio adquire un valor case que
musical.
JAEGGY,Fleur,Os ditosos anos do castigo (trad.Cristina
Gzlez.Piñeiro),Ed.Barbantesa,Cangas,2010,PVP.15 €

Vidas tapiadas
Silencios musicais

